
GOUVÈNÈ CUOMO SIYEN LEJISLASYON POU PWOLONJE POU MOUN YO KI RESPONSAB POU RAPÓTE 

ENFÓMASYON YO SISPÈK SOU ABI TIMOUN 

 

Gouvènè Andrew M. Cuomo jodia te siyen lejislasyon pou pi byen pwoteje timoun yo nan ajoute antrenè 

lekòl yo nan domèn pwofesyonèl yo ki egzije pou rapòte abi yo sispèk bay otorite yo. Lwa sa a, (S.4751B/ 

A.421C) pral egalman egzije pou antrenè yo ki aktyèlman detantè oswa aplike pou yon lisans antrenè 

tanporè oswa sètifika antrènman pwofesyonèl pou konplete yon fòmasyon dezèdtan osijè idantifikasyon 

ak rapòte abi ak move tretman timoun.  

 

“Lejislasyon sa a se yon lòt etap pwogrè nan batay New York kont abi timoun,” Gouvènè Cuomo te 

deklare. “Avèk fòmasyon apwopriye ansanm avèk manda klè pou rapòte ka sispèk abi, antrenè lekòl yo 

pral jwe yon wòl enpòtan nan kenbe timoun nou yo ansekirite san danje.” 

 

Lwa a pat klè anvan konsènan si moun yo ki nan pozisyon sa yo dwe rapòte ka abi timoun yo sispèk. 

Lejislasyon an klarifye ke antrenè yo ki se anplwaye ki touche nan yon distri lekòl gen responsabilite pou 

rapòte abi ke yo sispèk. Tankou pou tout moun ki mandate kap fè rapò, antrenè yo pral pwoteje kont 

responsabilite sivil ki soti nan rapò ke yo jwenn ki pa fonde. 

 

Senatè Andrew Lanza te deklare, “Lè yon antrenè temwen abi timoun yo ta dwe toujou rapòte krim lan 

dirèkteman bay otorite lapolis yo. Pwofesyonèl lapolis nou yo gen otorite, espesyalizasyon, ak resous 

pou envestige ak pouswiv aktivite kriminèl e pi bonè yo okouran osijè akizasyon abi a se pi bonè yap 

jwenn jistis. Avèk kalite krim sa, retade ka vle di plis viktim.” 

 

Manm Asanble Paulin te deklare, “Antrenè yo nan yon pozisyon konfyans inik avèk jwè yo, e lwa sa a 

pral asire ke si yon timoun konfye nan antrenè l oswa antrenè a obsève siy abi, yo pral rapòte l bay 

otorite yo. Sa a pral ede pwoteje timoun yo kont abi.” 

 

Komisyonè edikasyon an pral preskri règleman pou nouvo fòmasyon sa a. Dokimantasyon sou kou yo 

konplete a pral egzije pou jwenn ak genyen yon lisans antrènè tanporè oswa sètifika antrenè 

pwofesyonèl, efektif 1
ye

 jiyè 2015. 

